
1. Memoria xustificativa

1.1 Historia do proxecto. Xustificación
Este  proxecto resultou premiado na Resolución de 20 de xuño de 2014 da Dirección  Xeral  de
Educación, Formación Profesional e Innovación Educativa, pola que se conceden os premios para o
desenvolvemento de proxectos de innovación tecnolóxica ou científica e proxectos de innovación
didáctica no ámbito da Formación Profesional en centros públicos dependentes da Consellería de
Cultura,  Educación e  Ordenación Universitaria  (convocados  na  Resolución  de  24  de  marzo  de
2014).

Durante o curso 2011-12 o CIFP Someso participou na convocatoria de Proxectos de Innovación na
Formación Profesional do Sistema Educativo (BOE 17 abril 2011) no proxecto:

Recursos didácticos para la construcción bioclimática:

Aula-Taller Estándar Passivhaus en Donostia y

Módulo Bioclimático Esperimental en A Coruña

A materialización do módulo realízase durante a fase práctica da actividade formativa internacional
“Ecological Building with Straw Bales in Vocational Training” (Construción ecolóxica con balas de
palla  na  Formación  Profesional)  desenvolvida  en  Someso,  coa  participación  de  profesores  e
especialistas  de  Berlín,  Brandenburgo,  Letonia  e  A  Coruña  a  través  dos  respectivos  proxectos
Leonardo da Vinci de mobilidade.

O módulo bioclimático experimental “A Vieira” consiste nunha construción realizada con criterios
de  bioconstrución,  e  concretamente,  empregando  materiais  naturais  como  son  a  estrutura  de
madeira, os cerramentos de balas de palla, os revocos de barro e cal, e os acabados superficiais
empregando vernices  e  pinturas  libres  de tóxicos.  As  características  construtivas  son unha boa
orientación cara a ganancia solar para o seu quecemento, un elevado nivel de illamento nos muros,
unha cuberta verde e un acristalamento de última xeneración. O conxunto da como resultado unha
construción que practicamente non ten consumo enerxético na a súa climatización ó longo do ano.

Con este módulo, o CIFP Someso conta cun recurso didáctico único nos centros de FP do estado
español. Así o demostran as numerosas visitas técnicas realizadas por profesores e alumnos de
centros de formación profesional, escolas universitarias, e técnicos do mundo da arquitectura, a
construción e  a  enxeñaría  realizadas  desde  entón,  así  como as  solicitudes  de  presentación do
proxecto en diversas xornadas técnicas e formativas dirixidas a profesorado e profesionais do sector
da construción.

A participación na actual convocatoria permitiu a incorporación de elementos que supoñen un valor
engadido e un incremento das posibilidades didácticas deste recurso excepcional.

Os elementos incorporados son: unha instalación de enerxía solar fotovoltaica, unha instalación
eléctrica  de  alta  eficiencia  enerxética  abastecida  da  anterior,  como  un  xeito  de  demostrar  a
importancia do uso das enerxías renovables e un consumo racional da enerxía. Sistemas de control
do soleamento en forma de pantallas de plantas trepadoras de folla caduca e elementos removibles
de lamas de madeira. Un sistema de medición, control e xestión do ambiente interior baseado en
elementos  de  medición  das  condicións  higrotérmicas,  a  súa comparación coas  do  exterior  e  a
motorización de dúas ventás para o seu accionamento a distancia.  Un sistema de presentación
audiovisual para expoñer os resultados dos proxectos que fixeron posible A Vieira e todos os seus

compoñentes, así como o proceso construtivo e os fundamentos de bioconstrución e bioclimática
aplicados.

1.2 Relación de participantes 

Centro coordinador

Centros

participantes 

Centro participante: Centro de Formación e Experimentación Agroforestal de Guísamo Código de centro

Profesorado participante

Nome Apelidos Enderezo electrónico Especialidade 

María Pilar Castro García maria.pilar.castro.garcia@xunta.es Agraria

José Antonio Meijide Fernández xose.antonio.meixide.fernandez@xunta.es Agraria

María del Mar Dorado Vázquez mardorado@edu.xunta.es Agraria

Xose Lois Arenas Barreiro xose.lois.arenas.barreiro@xunta.es Agraria

Empresas ou entidades participantes

Empresas ou entidades participantes

Denominación da empresa CIF Persoa de contacto Enderezo electrónico 

Tríada: Ecoloxía, 
desenvolvemento e acción 
sociocultural

G70244785 María García Gómez Avda. Arteixo, 73 – 8ºD
15007 A Coruña

Canlade S.L. B70346267 Francisco Javier Vázquez 
González

Betanzos nº1 – 5ºC. 15160 Sada. 
A Coruña.

1.3 Actividades realizadas 

Centro coordinador: CIFP Someso. A Coruña   Código de centro

Coordinador do proxecto

Nome Apelidos Enderezo electrónico Especialidade 

Juan Bello Llorente juanbello@edu.xunta.es Edificación e obra civil

Profesorado participante

Nome Apelidos Enderezo electrónico Especialidade 

Juan Ramón Suárez Sánchez juan.ramon.suarez@edu.xunta.es Edificación e Obra Civil

Xavier Rivas Braña Madeira e Moble

Víctor Manuel Varela Mariño Fabricación Mecánica

César Gómez Montiel Fabricación Mecánica

Enrique José Miguel Teijido Fabricación Mecánica

Tomás Guillermo Nogueira Castelo Edificación e Obra Civil

Rafael García Amor Madeira e Moble



As principáis actividades realizadas foron encamiñadas incorporar elementos de carácter innovador
para potenciar a funcionalidade didáctica do Módulo Bioclimático Experimental “A Vieira” do CIFP
Someso.

Estas incorporacións levounos a investigar na procura de solucións técnicas no ámbito das enerxías
renovables, a eficiencia enerxética e a climatización de edificios aplicando criterios de respecto
pola saúde e o medio ambiente, ata atopar solucións adaptadas ás condicións específicas deste
proxecto  (funcionalidade  didáctica,  viabilidade  material,  dotación  orzamentaria,  tempo
dispoñible…)

No  conxunto  do  proxecto  participaron  profesores,  alumnos  e  especialistas  das  seguintes
especialidades:  Edificación  e  obra  civil,  Madeira  e  Moble,  Fabricación  Mecánica,  Paisaxismo,
Xardinaría  e  Ecoloxía.  Algunha  das  instalacións  foron  realizadas  por  profesionais,  dada  a  súa
complexidade.  Ademáis  dos profesores  inscritos  na solicitude,  o desenvolvemento do proxecto
resultou de interese para outros profesores que participaron cos seus alumnos realizando tarefas
incluidas nas actividades.

• Instalación solar fotovoltaica que subministra a electricidade necesaria da iluminación e os
aparatos de consumo: Cinco paneles fotovoltaicos de 250W.

• Instalación de iluminación de alta eficiencia enerxética constituída por dez puntos de luz
led de 6W que permiten a utilización do Módulo a partires do solpor.

• Instalación de de sensores autónomos con rexistro de datos de temperatura e humidade
para o estudo do clima interior e comparación co clima exterior a través, así como o estudo
do comportamento higrotérmico da cuberta verde e os cerramentos exteriores.  Para a
xestión do clima interior instaláronse motores de accionamento de dúas ventás. 

• Soporte informático e rede para o rexistro e análise dos datos.

• Instalación dun equipo audiovisual  para amosar aos visitantes a documentación gráfica
recollida durante todas as fases do proceso construtivo, de equipamento e de investigación
dos sucesivos proxectos desenvolvidos ó longo da existencia do Módulo Bioclimático.

• Elementos de protección solar complementarios dos existentes, entre eles: Realización e
instalación dun sistema removible de lamas de madeira, que no momento de finalización
desta memoria está en vías de remate para a súa inmediata instalación. Instalación do
soporte para plantas trepadoras caducifolias, consistente nun emparrado para tres vides
da variedade Blanco Lexítimo elixida polos especialistas do CFEA.

• Axardinamento da cuberta verde a partires dun proxecto de paisaxismo dos alumnos e
profesores  do  CFEA  sustituindo  parcialmente  o  substrato  orixinal  por  outra  mistura
comercial que permite comparar dúas solucións construtivas e a evolución das especies
vexetales aptas para cubertas.

•  Traballos  de  xardinariá  no  entorno  próximo  do  Módulo  con  diferentes  especies  de
aromáticas  e  mediciñáis,  que  coa súa etiqueta  de  identificación engade unha  pequena
lección de botánica. As xardiñeiras da contorna conforman un espazo de protección dos
paramentos.

• Conxunto  de  expositores  para  mostras  de  materiais  empregados  neste  proxecto  e  na
bioconstrución.

• Realizar actividades de transferencia de coñecemento nos diferentes ámbitos do proxecto:

• Encontros entre as escolas e entidades colaboradoras. Ademáis das visitas recíprocas ás
instalacións  dos  centros  formativos,  destacar  a  organización  dunhas  xornadas  sobre
cubertas verdes.

• Vistas técnicas de carácter formativo a cubertas verdes, hortos urbanos, depuradoras de
augas  con  sistemas  vexetáis  e  outros  recursos  de  naturalización  urbana  con  criterios
ecolóxicos.

• Asesoramento  mutuo  do  profesorado  nas  diferentes  especialidades  e  coordinando  a
participación cos alumnos nas intervencións.

• Implicación directa do alumnado na realización das instalacións.

• Divulgación dos  resultados  entre  a  comunidade  educativa,  profesionais  e  empresas  do
sector e o conxunto da sociedade, a través das webs dos centros participantes, dos medios
de  comunicación,  en  visitas  técnicas  ó  Módulo  Bioclimático  e  coa  realización  dunha
xornada de portas abertas.

Centro coordinador. Actividades realizadas. 

O  CIFP  Someso  como  centro  coordinador  marcou  as  liñas  directrices  do  proxecto,  de  cara  a
incorporar as propostas ó Módulo Bioclimático Experimental “A Vieira”.

• Instalación solar fotovoltaica.

Búsqueda de  información e  asesoramiento  contactando  con profesores  do  IES  Urbano
Lugrís  da  Coruña  e  do  IES  Universidade  Laboral  de  Ourense.  Co  IES  Urbano  Lugris,  a
colaboración foi recíproca, xa que o deseño dunha instalación válida para “A Vieira” foi a
liña  de  traballo  dun proxecto  para  un dos seus  alumnos.  Compartindo  información co
profesor  José  Luis  Sequeiros  do  IES  Universidade  Laboral  de  Ourense,  que  a  súa  vez
desenvolve outro proxecto de innovación baseado nunha instalación fotovoltaica, aportou
outras propostas que finalmente decidiuse adoptar no noso proxecto.

A  instalación  final  consta  de  cinco  módulos  fotovoltaicos  de  250W instalados  sobre  a
cuberta e un sistema de regulación e transformación de 12V en corrente contínua a 220V
en corrente alterna. Baseado nun estricto criterio didáctico, a instalación permite cubrir a
demanda de electricidade coa produción solar, pero en ausencia de sol tomar electricidade
do edificio do instituto.

En todas as fases do proxecto procurouse a participación do alumnado e neste apartado
facía  falta  un plano da cuberta para realizar o posicionamento dos paneis.  Para que o
alumnado poidera acceder e traballar con seguridade na cuberta, instalouse un andamio
perimetral que serviu como base para a elaboración dun traballo baseado no estudo de
seguridade dos andamios.

Alumnado  do  módulo  de  Representacións  de  Construción  (ZPE3)  realizou  o  croquis  e
medición da cuberta sobre o que se realizou o posicionamento. Posteriormente realizaron
as implantacións para ter un emprazamento correcto dos paneis. Alumnado do Ciclo Medio
de  Construción  realizou  un  posicionamento  final  de  cada  unha  das  bases  dos  paneis
movendo un total de novecentos quilogramos de bloques de formigón.

Para  o  soporte  dos  paneis,  en  colaboración  co  profesorado  Fabricación  Mecánica,
deseñóuse  unha  estructura  que  cumprira  coas  necesidades  funcionais  e  didácticas
requiridas:  perfil  pregado  en  aceiro  inoxidable,  angulos  variables  para  modificar  a
inclinación dos paneis, etc. O sistema de corte automatizado co que conta o CIFP Someso
non  se  considerou  o  mais  axeitado  para  o  material  elixido  e  para  solventar  esa
circunstancia contactouse con antigos alumnos que desempeñan postos relevantes nunha
importante empresa do sector. Esa solicitude de axuda transformouse nunha oportunidade
excepcional de ver e documentar en fotos e videos instalacións e maquinaria vangardista,
na proposta de realización de visitas técnicas co alumnado, e na obtención de un material
audiovisual de valor pedagóxico na especialidade.

Documentación adxunta:

- Presentación  sobre  o  traballo  realizado  para  a  instalación  de  enerxía  solar
fotovoltaica (Arquivo: INSTALACIÓN DE ENERXÍA SOLAR FOTOVOLTAICA.pdf)

- Presentación sobre o traballo realizado polo alumno do IES Urbano Lugrís  de A
Coruña Alberto Varela Pernas para a instalación de enerxía solar fotovoltaica no
Módulo Bioclimático A Vieira (Arquivo: Prox Inst FV - A Varela U LUGRIS .pdf)

• Instalación de iluminación de alta eficiencia enerxética

Procedeuse  a  instalación  dun  conxunto  de  dez  luminarias  emprotables  no  teito,  para
iluminación focalizada com lámparas de led de 6w, conseguindo unha perfecta iluminación
na  totalidade  da  superficie  do  chan  do  local.   Utilizáronse  as  lámparas  led  por  ter  o
redimento lúmínico mais alto posible por watio instalado en baixa potencia, conseguindo
así  reducir  o  consumo  e  sobre  todo  a  potencia  instalada  adaptándose  a  potencia
sumistrada por os paneis fotovoltaicos.

Documentación adxunta:

- Presentación sobre o traballo realizado para a instalación de iluminación de alta
eficiencia enerxética (Arquivo: ILUMINACIÓN EFICIENTE.pdf)

• Instalación de xestión climática

Ademáis dos dispositivos de protección solar que se describen máis adiante que sirven
para diminuir a enerxía calorífica entrante, actúase sobre a ventilación do local procedendo
a motorizar  e  por  tanto  a  posibilidade  de  automatizar  a  apertura  e  peche  de  ventás
existentes  sobre  o  acristalameto  de  fachada,  regulado  a  ventilación  natural  cruzada
existente no local, e polo tanto  regulando a refrixeración natural no interior.     

Documentación adxunta:

- Presentación  sobre  o  traballo  realizado  para  a  instalación  de  control  climático
(Arquivo: CONTROL CLIMÁTICO.pdf)

• Instalación dun equipo audiovisual

Instalaronse una pantalla de tv de tipo led de baixo consumo xunto con un ordenador de
tamén de baixa potencia e tamaño mínimo para proceder a proxeccción en tempo real das
gráficas de temperatura, humidade  e punto de rocío,  recollidas tanto no interior como no
exterior  do  local,  para  exemplificar  o  rendemento enerxético  do  módulo  experimental
realizado.

Serve ademáis  para  presentar  fotografías  ou  vídeos  tanto  do  proceso  de  construcción
como dos materias e sistemas empregados, que non se poidan presentar nos paneis e nas
vitrinas que se instalan no interior do local.  

Documentación adxunta:

- Presentación  sobre  o  traballo  realizado  para  a  instalación  de  control  climático
(Arquivo: CONTROL CLIMÁTICO.pdf)

• Elementos de protección solar complementarios dos existentes

Instalación dun sistema removible de lamas de madeira, que no momento de realización
desta  memoria  aínda  que  están  rematada  a  súa  fabricación  nos  talleres  do  centro
integrado, están proceso do último axuste para a  instalación definitiva,  que se fará de
maneira inmediata antes de finalizar o prazo previsto. 

Instalación do soporte para plantas trepadoras caducifolias,  consistente nun emparrado
vertical para tres vides da variedade Blanco Lexítimo elixida polos especialistas do CFEA.
Esta especie caducifolia e cultivada desde tempos inmemoriais na comarca de Betanzos, e
polo tanto, ben coñecida agrónomicamente.

• Conxunto de expositores para mostras de materiais

Se  mellora  a  capacidade  expositiva  do  modulo  bioclimático,  con  un  conxunto  de
mostradores  expositores  para  amosar  pequenas  mostras  de  materiais  dispoñendos  no
perímetro polo interior do local. Están realizados en madeira nacional i en taboleiros de
partículas orientadas tipo OSB, sendo o diseño e a construcción totalmente realizada polos
alumnos e profesores do centro integrado 

• Vistas técnicas de carácter formativo

Realizáronse  varias  visitas  para  coñecemento  dos  sistemas  existentes  no  entorno  ou
aqueles que se consideraron relevantes para aportar algún complemento arredor da nosa
idea do proxecto a realizar. En concreto os temas das instalacions visitadas centránse no
campo de cubertas verdes, hortos urbanos, depuradoras de augas con sistemas vexetáis e
outros recursos de naturalización urbana con criterios ecolóxicos.

• Asesoramento mutuo do profesorado

Nas diferentes especialidades dos profesores participantes, prodúcese un asesoramento
reciproco e transmisión de coñecemento entre os mesmos debido a o traballo en conxunto
e necesariamente coordinado, e tamén prodúcese a transmisión a o alumnado participante
pola necesaria expricación e posta en común de todas as actividades realizadas.

• Implicación directa do alumnado na realización das instalacións.

Para acometer os traballos deste proxecto cóntase coa participación dos alumnos dos dous
centros  como parte do seu aprendizaxe.

Ante  a  demanda por  parte  dos  profesores  de  colaboración  por  parte  do  alumnado,  a
resposta destes é incluso mais numerosa e gratificante e positiva do que inicialmente fora
suposto.  O  resultado  do  traballo  aportado  polo  alumnado  pode  considerarse
imprescindible no  conxunto do proxecto, e a súa participación é altamente positiva  para a
convivencia nos centros. 

 

Documentación adxunta:

- Presentación  sobre  o  traballo  realizado  para  a  instalación  de  enerxía  solar
fotovoltaica  que  tamén  reflexa  a  participación  do  alumnado  (Arquivo:
INSTALACIÓN DE ENERXÍA SOLAR FOTOVOLTAICA.pdf)

- Presentación sobre o traballo realizado polo equipo da familia de Madeira e Moble
que  tamén  reflexa  a  participación  do  alumnado  (Arquivo:  OS  TRABALLOS  EN
MADEIRA.pdf)

• Divulgación dos resultados

Entre  a  comunidade  educativa,  profesionais  e  empresas  do  sector  e  o  conxunto  da
sociedade, a través das webs dos centros participantes, dos medios de comunicación, en
visitas técnicas ó Módulo Bioclimático e coa realización dunha xornada de portas abertas.

Documentación adxunta:

- Presentación  sobre  o  traballo  realizado  para  a  divulgación  a  través  de  visitas
guiadas (Arquivo: VISITAS GUIADAS.pdf)

- Presentación sobre o traballo realizado para a divulgación a través da realización
dunha Xornada de Portas Abertas (Arquivo: XORNADA  DE PORTAS ABERTAS.pdf)

Centro participante. Actividades realizadas. 

Centro de Formación e Experimentación Agroforestal de Guísamo

1. Estudio, deseño e realización do axardinamento da cuberta verde e do entorno próximo ao

módulo  “A  Vieira”,  coa  finalidade  da  mellora  do  comportamento  bioclimático  e  aplicando

criterios de bioconstrución. 

2. Xornadas técnicas  do proxecto, celebradas no CFEA o mércores 22 de outubro de 2014 , co
título Xardinería ecolóxica, paisaxismo e cubertas verdes

3.3.3.3. Visita técnica de alumnos do CFEA de Guísamo

Os  alumnos  pertencentes  a  cursos  que  non  teñen  participado  na  execución  do  proxecto
puideron  visitar  a  cuberta  ao  final  da  execución  e  aproveitando  a  instalación  do  andamio
perimetral para a execución.

4. Viaxe técnica  para  a  formación dos  alumnos  e  do  profesorado  participantes  no proxecto,  aos
seguintes lugares de interese: 

� Conxunto de naves industriais bioclimáticas de Nigrán que contan con cuberta vexetal, paneis
fotovoltaicos,  empleo  de  materiais  de  baixo  impacto  ambiental  e  análise  do  ciclo  de  vida
controlado, reciclados e recuperables en deconstrucción, como a estructura de madeira.

� Cooperativa Horsal de produtos hortícolas, con manexo de produto ecolóxico.

� Adega Pazo de Señoráns importante produtora de viños dentro da DOP Rías Baixas cun sistema
de depuración de augas vexetal.

Documentación adxunta:

- Presentación sobre o traballo realizado polo CFEA para a divulgación a través da
realización  dunha  Xornada  de  Portas  Abertas  (Arquivo:  Docu  CFEA  para  Xorn
Portas Abertas.pdf)

-

Empresas ou entidades participantes. Actividades re alizadas. 

Descrición das actividades realizadas polas empresas e/ou entidades participantes no proxecto.

Actividades desenvolvidas polo equipo da Asociación Tríada

1.1.1.1. Asesoramento  técnico  no  deseño  da

instalación fotovoltaica 

- Valoración,  en  colaboracion  coa
coordinación  do  proxecto,  de
diferentes  opcións  relativas  aos
recurso  e  as  técnicas  de  captación
solar  fotovoltaica,  así  como  do
soporte  da instalación e  a utilización
da  enerxía  no  módulo  experimental
bioclimático “A Vieira” 

2.2.2.2. Xornadas Técnicas (...): 

- Transcrición dos relatorios do equipo
de poñentes (ver anexos)

- Resumos  das  visitas  técnicas  (ver
anexo)

3.3.3.3. Comunicación interna entre as entidades asociadas ao proxecto

- Moderación das reunións de traballo, en colaboración coa coordinación

- Posta en marcha de ferramentas TIC de traballo en equipo: grupos de correo, doodles para 
fixar citas, etc.

4.4.4.4. Comunicación externa 

- Facebook do proxecto, que pasou de aprox. 800 a 6.443 persoas vinculadas.

- Elaboración de información para as páxinas web dos centros CIFP Someso e CFEA Guísamo
(xestionadas a continuacion polos propios centros)

- Redación de notas de prensa (ver anexos: notas de presa y aparición en prensa)

5.5.5.5. Día de portas abertas

- En colaboración coa coordinación do proxecto: organización, convites, recepción de visitantes e
prensa.

Actividades desenvolvidas polo equipo de Canlade

Conferencias para profesores e alumnos do CIFP Someso da familia de Edificación e Obra Civil
orientadas a ser un complemento formativo relacionado particularmente cos ciclos formativos da
familia profesional:

Proxectos  de  Edificación:  Cubertas  e  fachadas  verdes.  Hortos  en  altura.  Criterios  ecolóxicos  a
empregar. Beneficios ambientais e de saúde.

Proxectos  Urbanísticos.  Naturalización  urbana,  parques  e  xardíns.  Influencia  sobre  microclimas
locais.  Hortos  urbanos,  sociais  e  escolares.  Filtros  verdes  de  depuración  de  augas.  Criterios
ecolóxicos a empregar. Beneficios enerxéticos, ambientais e de saúde. 

Conferencias para profesores e alumnos do CFEA de Guísamo da familia de Agraria orientadas a ser
un  complemento  formativo  relacionado  particularmente  cos  ciclos  formativos  da  familia
profesional:

Xardinaría e Floraría. A responsabilidade de facer unha transición cara a agricultura e xardinería
ecolóxicas.  Criterios  profesionais  a  empregar.  Sistemas  de  certificación  ecolóxica.  Beneficios
ambientais e de saúde. Exemplos de desenvolvemento empresarial ecolóxico.

Paisaxismo e Medio Rural. Deseño de espazos verdes con criterios ecolóxicos. Emprego de especies
autóctonas  adaptadas  ó  lugar.  A  importancia  dunha  xestión  ecolóxica  integral.  Exemplos  de
desenvolvemento ecolóxico no medio rural. Beneficios ambientais e de saúde.

Nas  reunións  de  coordinación  do  proxecto,  propúsose  transformar  las  conferencias  en  unas
jornadas completas

Ademais das charlas formativas, no CFEA e no centro de Someso, Canlade encargouse de contactar
e programar, en coordinación co resto dos equipos do proxecto, as conferencias. Cotactouse con
Lucía  Rodríguez  do  departamento  de I+D  da  empresa  Malvecin  e  Juan  P.  Muras,  da empresa
Érbedo, especialistas en cubertas vexetais.

Pódese concluir que estas xornadas foron moi ben acollidas polo alumnado, profesorado e público
en xeral

Documentación adxunta:

Programa das Xornadas Técnicas do Proxecto Innovación “Solucións Enerxéticas e de Climatización
Natural na Bioconstrución” (Arquivo: Xorn Técn Prox Innov PROGRAMA.pdf)

1.4 Avaliación final. Indicadores

No  apartado  de  avaliación  final  deberá  xustificarse  o  cumprimento  do  plan  de  avaliación,
realizándose  a  valoración  das  diferentes  actividades  levadas a  cabo  en cada  caso  polo  centro
coordinador  e  os  centros  educativos  e/ou  entidades  participantes,  mediante  os  indicadores
establecidos nos diferentes proxectos.  

Centro coordinador. Plan de avaliación. Indicadores .
Centro ou centros coordinadores. Plan de avaliación . Indicadores.
Empresas e/ou entidades participantes. Plan de aval iación. Indicadores.

1) Avaliación continua:

Realizouse a través das periódicas reunións de coordinación dos centros e entidades implicadas. De
maneira oral, comparáronse o transcurso dos traballos en tempo real, coas previsións incluidas no
proxecto: obxectivos, reparto de tarefas, calendario de traballo. 

En liñas xerais, cumpríronse os obxectivos fixados e o reparto de tarefas. Sí se pode percibir unha
desviación respecto  ao previsto  no relativo  ao calendario  de traballo:  o feito  de  depender do
periodo  vexetativo  condicionou  que  os  traballos  na  cuberta  verde  e  na  fachada  vexetal  se
realizaran a finais do inverno, non sendo aconsellable levalos a cabo entre novembro e decembro.
Este  feito retrasou a  execución dalgunhas actuacións,  que con todo se  finalizaron a  tempo da
xustificación do proxecto

2) Avaliación intermedia

No  ecuador  do  proxecto  realizouse  unha  avaliación  do  transcurso  da  actividade  por  parte  do
profesorado participante, con especial fincapé nas xornadas técnicas que tiveron lugar en outubro
nos centros de Someso e Guísamo.

- A asistencia de alumnado valorouse como escasa dado que coincidiu cunha folga de estudantes
convocada cando as xornadas xa estaban organizadas

- As ponencias das empresas externas ao proxecto convidadas a participar (Malvecín, Érbedo) foron
interesantes e de aproveitamento para profesorado e alumnado. Con todo, nalgún caso, coma a
que debía tratar os sustratos axeitados para as cubertas, a charla estivo afastada dos contidos
agardados. Moi positivamente se valorou o contacto xerado coa empresa Érbedo, o cal continuou
ata o final do proxecto a través dunha colaboración intensa na reforma da cuberta verde da Vieira.
Érbedo subministrou substrato e planta, e doou os materiais de obra precisos para a cuberta verde.

-  As  visitas  técnicas  a  proxectos  exemplares  da  cidade  foron  valoradas  como  moi  positivas,
destacando a excelente coordinación dos dous grupos que simultaneamente visitaban diferentes
lugares.

3) Avaliación final 

Ao final do proxecto realizouse unha avaliación global do mesmo, na que tomaron parte todas as
persoas implicadas: profesorado, alumnado e público visitante. Elaboráronse diferentes modelos
de  enquisa.  Os  que  os  participantes  valoraban  os  diversos  items de  0  (moi  insuficiente)  a  10
(excelente). Velaquí os principais resultados:

Profesorado e socios de proxecto

Como indicadores usáronse: 

a) A creación de novos obxectos de análise con contidos formativos de interese na formación dos
estudantes do sector da construción da xardinería e o paisaxismo. (si/non, cales)

Os novos obxectos de análise creados foron a totalidade dos que se recollían no proxecto:

Instalación solar fotovoltaica  

Instalación de iluminación de alta eficiencia 

Instalación de equipos de domótica para o estudo do clima interior e exterior 

Soporte informático e rede para o rexistro e análise dos datos. 

Instalación dun equipo audiovisual para amosar o proceso a visitantes  

Sistema removible de lamas de madeira 

Soportes para plantas trepadoras caducifolias

Axardinamento da cuberta verde 

Axardinamento do contorno próximo do módulo bioclimático  

Expositores para mostras de materiais

b) Análise  das melloras  construtivas  e enerxéticas  do edificio obxecto de actuación:  valoración
cualitativa

Os elementos mellor valorados polo profesorado foron a instalación fotovoltaica,  a iluminación
eficiente, os soportes para plantas de fachada, o axardinamento da cuberta, os expositores para
mostras  e  o  equipo  audiovisual.  Menos valorados  foron os  equipos  de  domótica  e  o  soporte
informático e rede para o rexistro de datos.

c) Nº de persoas participantes no proxecto:

Profesorado: 4 CFEA Guisamo, 6 CIFP Someso

Alumnado: 18 CFEA Guisamo, 21 CIFP Someso

Empresas e entidades do sector: 6

Membros da comunidade educativa: 0

d) Destinatarios das actividades de difusión: quen, cántos. 

Participantes nas xornadas técnicas: 23  persoas externas.

Participantes no día de portas abertas: 8 pola mañá, 26 pola tarde

e) Grao de satisfacción dos participantes: estimouse a través de enquisas específicas ao alumnado
e a visitantes:

Para o alumnado chegamos aos seguintes resultados:

- Alumnado do CIFP Someso (21 enquisas)

Contidos: 8 puntos

Nivel de coñecemento sobre a materia: 8,7

Experiencia profesional do persoal: 8,6

Instalacións, equipos e material: 8,9

Atención recibida: 9,3

Organización: 8,9

Proceso formativo/ informativo: 8,3

Grao de dificultade: 6,7

- Alumnado do CFEA de Guísamo (18 enquisas):

Contidos: 7,3 puntos

Nivel de coñecemento sobre a materia: 7,6

Experiencia profesional do persoal: 7,2

Instalacións, equipos e material: 7,8

Atención recibida: 7,9

Organización: 6,4

Proceso formativo/ informativo: 7,2

Grao de dificultade: 6

Visitantes no día de portas abertas (26 enquisas):

Contidos: 8,92

Nivel de coñecemento sobre a materia: 9

Experiencia profesional do persoal: 9,12

Instalacións, equipos e material: 9,08

Atención recibida: 9,48

Organización da actividade: 9,2

Proceso formativo/ informativo: 9,28

Grao de dificultade: 8,31

1.5 Conclusións. Valoración global do proxecto e 
previsións de futuro
A modo de conclusión final, salientar a importancia de dispor dun modelo práctico de distintas
solucions constructivas e  de acondicionamento ambiental  no ambito  da edificacion residencial,
desenvolvidas mirando fundamentalmente aspectos ecoloxicos e de compatibilidade coa bioloxia
human.   E  relevante  que  esté  nunha  escola  a  o  alcance  dos  estudantes  e  profesores,  non
exclusivamente  para  profesionais  de  sector.  Tamén  e  salientable  que  a  maioría  das  técnicas
empregadas para construíla están perto de mans non profesionais como son as dos alumnos. 

A  colaboración dos alumnos e un factor dobremente gratificante a xulgar por os resultados das
enquisas  dos alumnos e do manifestado por os profesores.

Este aspecto deberá ser tido en conta como prioritario en futuras actuacions.

As  solucions empregadas buscan ser  solucions ligadas o entorno mais  perto posible,  buscando
materiais da comarca, ou de non ser posible, buscando un transporte mínimo.

Creemos que o resultado global e grandemente positivo dende o noso punto de vista en tolos
aspectos mencionados. 

No futuro deberemos rentabilizar  o máximo a difusión da instalación no entorno galego, e alí
donde sexa posible. 

Otras actuacións son posibles no CIFP Someso, sempre que poidamos compatibilizar os aspectos
didácticos, coa colación dos estudiantes, e indicar unha posible solución  dun problema real no
campo da construcción, sempre dende a ecoloxía e a bioconstrucción.

1.6 Memoria de xustificación económica
Arquivos adxuntos: 

Xustificacion.Economica.CIFP.SOMESO.pdf

Xustificacion.Economica.CEFEA.GUISAMO.pdf

Xustificacion.Economica.CIFP.SOMESO.xls

Xustificacion.Economica.CEFEA.GUISAMO.xls

Nos laterais da cuberta, decideuse manter tanto o sustrato como as plantas existentes ao inicio do
proxecto para poder así ver a súa evolución.

Execución da cuberta

2.1 Unidades didácticas ou cursos
2.2 Guías ou manuais de prácticas
2.3 Manuais ou guías de xestións ou mellora de 

procesos

Manual de cultivo do Branco Lexítimo.

• Para a elaboración  deste pequeno manual  empregouse  a documentación contida no  Proxecto de
Paisaxismo e Medio rural titulado"INFLUENCIA DO PORTAENXERTO E DO SISTEMA DE CONDUCIÓN
NO  COMPORTAMENTO  AGRONÓMICO  E  ENOLÓXICO  DAS  VARIEDADES  BRANCO  LEXÍTIMO  E
AGUDELO"  presentado  polo alumno do CFEA Pablo Fernández Coroas e titorado por Xose Antonio
Meixide Fernández para optar ao título de TÉCNICO SUPERIOR DE PAISAXISMO E MEDIO RURAL.

• Os aspectos a tratar serán:

1.Adubado

2.Empalizamento 

3.Escardas 

4. Sistema de poda

4.1. Poda de inverno

4.2. Poda en verde.

5. Tratamentos fitosanitarios 

Arquivo:  manual de cultivo de branco lexitimo.pdf

Sitios web 

A  páxina  web do  CIFP  Someso  http://www.edu.xunta.es/centros/cifpsomeso/ conta  cun portal
adicaco  á  Bioconstrución  denominado  Bioconstrución  Someso  no  que  se  incluiu  un  apartado
específico  sobre  este  proxecto  o  que  se  pode  acceder  de  xeito  directo  coa  seguinte  ligazón:
https://www.edu.xunta.es/centros/cifpsomeso/es/node/759 

Desde o  CFEA realízase  a  unha  publicación  de  álbum  fotográfico  co  proceso de  execución de
todalas fases en 

https://www.facebook.com/cfea.guisamo/media_set?
set=a.774897072600952.1073741888.100002419982663&type=1&pnref=story

